
ᑲᓇᑕᐅᑉ ᒐᕙᒪᖏᑦ ᓄᕙᒡᔪᐊᕐᓇᐅᑎᓪᓗᒍ COVID-19 ᑮᓇᐅᔭᓕᐅᕆᐊᖃᕐᓂᕐᒧᑦ 
ᑭᐅᔾᔪᑎᖏᑦ ᑕᒪᒃᑯᓄᖓ ᓇᖕᒥᓂᖃᖅᑐᓄᑦ, ᑮᓇᐅᔭᓕᐅᕋᓱᐊᕋᑎᒃ ᑲᑐᔾᔨᖃᑎᒌᑦ ᐊᒻᒪ 
ᐃᖅᑲᓇᐃᔭᖅᑏᑦ 
 
 
ᑭᐅᔾᔪᑎᖏᓐᓂ ᑖᒃᑯᓄᖓ ᓄᕙᒡᔪᐊᕐᓇᖅᑐᒧᑦ COVID-19 ᓴᖅᑭᑦᑐᒧᑦ, ᑖᒃᑯᐊ ᑲᓇᑕᐅᑉ ᒐᕙᒪᖏᑦ 
ᓴᖅᑭᑎᑦᓯᓯᒪᔪᑦ ᐊᓄᐃᓕᐅᕆᐊᕈᑎᒃᓴᓂᒃ ᐃᑲᔫᑎᒋᖁᓪᓗᒋᑦ ᓇᖕᒥᓂᖃᖅᑐᓄᑦ, ᐃᖅᑲᓇᐃᔭᖅᑎᓄᑦ 
ᐊᒻᒪ ᑮᓇᐅᔭᓕᐅᕋᓱᐊᕋᑎᒃ ᑲᑐᔾᔨᖃᑎᒌᓄᑦ, ᐊᑐᓂ ᐃᓄᖕᓄᑦ ᐊᒻᒪ ᓄᓇᓕᖕᓄᑦ. 
 
ᑖᒃᑯᐊ ᑲᓇᑕᐅᑉ ᐅᑭᐅᖅᑕᖅᑐᐊᓂ ᐱᕙᓪᓕᐊᑎᑦᓯᓂᕐᒧᑦ ᑎᒥᐅᔪᑦ ᑳᓐᓄᐊ (CanNor) ᐸᕐᓇᐃᓯᒪᔪᑦ 
ᑖᑦᓱᒥᖓ ᑐᑭᓯᒋᐊᕈᑎᒃᓴᓂᒃ ᓇᐃᓪᓕᑎᖅᑐᒋᑦ ᒪᓂᒪᔪᑦ ᐃᑲᔫᑕᐅᔪᓐᓇᖅᑐᑦ ᒐᕙᒪᑐᖃᒃᑯᓐᓂᒃ.  
ᑐᑭᓯᒋᐊᕈᑎᖃᒃᑲᓐᓂᕈᒪᒍᕕᑦ, ᐃᓯᕐᕕᒋᓗᒍ ᒐᕙᒪᑐᖃᒃᑯᑦ ᐃᓂᒻᒪᕆᐊᑦ ᐃᑭᐊᖅᑭᕕᒃᑯᑦ 
www.canada.ca.  

1. ᐃᑲᔪᖅᓱᐃᔾᔪᑏᑦ ᓇᖕᒥᓂᖃᖅᑐᓄᑦ:  

A) ᑲᓇᑕᒥ ᑐᐊᕕᕐᓇᖅᑐᒥ ᑮᓇᐅᔭᓕᐊᓄᑦ ᐃᑲᔫᑏᑦ  
 
ᑭᓲᕙ? 

• ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᓐᓄᑦ ᐃᑲᔫᑕᐅᔪᑦ ᓇᖕᒥᓂᖃᖅᑐᓄᑦ ᒪᓂᒪᔪᑦ 
ᑭᖑᓪᓕᐅᓂᐊᖅᑐᓄᑦ ᐱᓇᓱᐊᕈᓯᕐᓄᑦ ᐱᖓᓲᔪᖅᑐᑦ 6. ᐊᑭᓖᔪᓐᓇᖅᑐᑦ 75−ᐳᓴᓐᑎᐊᓂᒃ 
ᓯᕗᓪᓕᐅᑉ $58,700 ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᓐᓄᑦ ᐅᓄᕐᓂᖅᐹᕆᓗᓂᐅᒃ $847 
ᐱᓇᓱᐊᕈᓯᑕᒫᑦ.   

• ᐱᔭᐅᔪᓐᓇᕐᓂᐊᖅᑐᑦ 90 ᐅᓪᓗᓄᑦ, ᐱᒋᐊᕐᕕᖃᕐᓗᒍ ᒫᔾᔨ 15, 2020 ᑎᑭᒐᓱᐊᕐᓂᖓᓄᑦ 
ᔫᓂ 6, 2020. 

• ᐊᔪᓐᖏᑎᑕᐅᔪᑦ ᐊᑭᓕᐅᑕᐅᔪᓐᓇᖅᑐᑦ ᐃᓚᖃᖅᑐᑦ ᑮᓇᐅᔾᔭᒃᓵᓄᑦ, ᑮᓇᐅᔭᓕᐊᓄᑦ, 
ᐃᓕᑕᕆᔭᐅᔾᔪᑎᑖᕈᑏᑦ ᐃᑲᔫᑏᑦ ᐅᕝᕙᓘᓐᓃᑦ ᐊᓯᖏᑦ ᐊᑭᓕᖅᑑᑕᐅᔪᑦ 
ᓇᓪᓕᐊᓐᓄᑐᐃᓐᓇᖅ ᖃᑦᓯᑲᓪᓚᖕᓄᑦ ᐃᖅᑲᓇᐃᔭᖅᑎᓄᑦ.  ᐃᖅᑲᓇᐃᔭᕐᕕᐅᔪᑦ 
ᑕᑯᒃᓴᐅᑎᑦᓯᒋᐊᓖᑦ ᖃᓄᐃᓕᐅᕈᑎᒥᓂᒃ ᐊᑭᓖᒐᓱᐊᕈᑏᑦ 25% ᐳᓴᓐᑎᖓᓂᒃ ᑮᓇᐅᔾᔭᒃᓵᑉ. 
 

ᑭᓇ ᑐᒃᓯᕋᕈᓐᓇᖅᐸ? 
• ᒪᑐᐃᖓᔪᖅ ᓇᓪᓕᐊᓐᓄᑐᐃᓐᓇᖅ ᓇᖕᒥᓂᕆᔭᐅᔪᓄᑦ ᐊᒃᓱᕈᐊᑎᑕᐅᓯᒪᔪᑦ 30-ᐳᓴᓐᖏᓐᓂᒃ 

ᔭᒐᐃᔪᑦ ᑮᓇᐅᔭᓕᐊᕆᒐᔭᖅᑕᒥᓂᒃ ᑕᐃᒪᓐᖓᓂᒃ ᐊᕐᕌᓂ ᐱᔾᔪᑕᐅᓪᓗᓂ ᑖᓐᓇ 
ᓄᕙᒡᔪᐊᕐᓇᖅ COVID-19. ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᓯᒋᐊᖃᕐᓂᐊᖅᑐᑦ ᑕᒪᑐᒥᖓ 
ᑲᑕᖕᓂᖏᓐᓂᒃ ᑮᓇᐅᔭᓕᐊᕆᔭᐅᒐᔭᖅᑐᑦ ᑕᖅᑭᖏᓐᓄᑦ ᒫᔾᔨ, ᐊᐃᐳᕈ ᐊᒻᒪ ᒪᐃ 
ᐊᕐᕌᓂᐅᓚᐅᖅᑐᖅ ᐊᒻᒪ ᑐᒃᓯᕋᒃᑲᓐᓂᖃᑦᑕᕆᐊᖃᕐᓂᐊᖅᑐᑦ ᑕᖅᑭᑕᒫᑦ. (ᑐᑭᒧᐊᒍᑎᒃᓴᑦ 
ᑐᑭᖓᓄᑦ “ᑮᓇᐅᔭᓕᐊᑦ” ᑮᓇᐅᔭᓕᐅᕈᑎᖃᕋᓱᐊᓐᖏᑦᑐᑦ ᐊᒻᒪ ᐃᑲᔪᕋᓱᐊᖅᑏᑦ ᓱᓕ 
ᕿᒥᕐᕈᔭᐅᔪᑦ). 

• ᓇᖕᒥᓂᖃᖅᑐᑦ ᐃᓚᐅᔪᑦ ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᓐᖏᑦᑐᑦ ᑲᒻᐸᓂᐅᔪᑦ, ᐊᑐᓃᖅᑐᑦ 
ᐃᓄᐃᑦ, ᐃᑲᔪᕋᓱᖅᑏᑦ, ᑮᓇᐅᔭᓕᐅᕋᓱᐊᕋᑎᒃ ᑲᑐᔾᔨᖃᑎᒌᑦ, ᐊᒻᒪ ᐃᑲᔪᖅᑎᒋᔭᐅᔪᑦ. 

• ᓴᖅᑭᓯᒪᔪᒥᒃ ᓇᖕᒥᓂᖃᕐᓂᕐᒧᑦ ᓈᓴᐅᑎᓖᑦ ᐊᒻᒪ ᐊᑭᓕᖅᑐᐃᔾᔪᑎᒃᓂᒃ ᐊᖅᑭᒃᓯᓯᒪᔪᑦ 
ᑖᒃᑯᑎᒎᓇᖅ ᑲᓇᑕᒥ ᑖᒃᓰᔭᐃᓂᕐᒧᑦ ᑎᒥᐅᔪᑦ ᐅᓪᓗᐊᓂ ᒫᔾᔨ 18, 2020. 

http://www.canada.ca/


ᑐᑭᓯᒋᐊᕈᑎᒃᓴᑦ ᐅᓪᓗᒥᒨᖓᔪᑦ ᐱᒋᐊᖅᑐᒍ ᐊᐃᐳᕈ 7, 2020 
 

2 
 

• ᖃᐅᔨᒪᓗᒍ ᑕᒪᒃᑯᐊ ᑲᑐᔾᔨᖃᑎᒌᑦ ᐊᔪᖅᑎᑕᐅᔪᑦ ᑖᒃᑯᓂᖓ ᑲᓇᑕᒥ ᑐᐊᕕᕐᓇᖅᑐᒥᒃ 
ᑮᓇᐅᔭᓕᐊᓄᑦ ᐃᑲᔫᑏᑦ ᐊᔪᓐᖏᑎᑦᓯᑐᐃᓐᓇᕆᐊᓖᑦ ᑭᖑᓂᑦᑎᓐᓂ 
ᑐᓴᖅᑎᑦᓯᔾᔪᑕᐅᓚᐅᖅᑐᒧᑦ ᑮᓇᐅᔭᓕᐊᓄᑦ ᐊᑭᑭᓪᓕᒋᐊᖅᑎᑦᓯᓯᒪᔾᔪᑏᑦ ᐅᓄᕐᓂᖃᕐᓗᒍ 10 
ᐳᓴᓐᑎᒍ ᐊᑭᓕᐅᑕᐅᓯᒪᔪᑦ ᑕᒡᕙᓐᖓᑦ ᒫᔾᔨ 18 ᑎᑭᓪᓗᒍ ᑐᖔᓂ ᔫᓂ 20, 2020.  

  
ᖃᓄᐃᓕᐅᕐᓗᖓ ᑐᒃᓯᕋᕈᓐᓇᖅᐳᖓ? 

• ᐃᖅᑲᓇᐃᔭᕐᕕᐅᔪᑦ ᑐᒃᓯᕋᕆᐊᑐᓐᖏᑦᑐᑦ ᐊᑭᑭᓪᓕᒋᐊᖅᓯᒪᔾᔪᑎᒃᓴᓂᒃ.  ᐃᖅᑲᓇᐃᔭᕐᕖᑦ 
ᐲᔭᐃᖏᓐᓇᕐᓂᐊᖅᑐᑦ ᑖᒃᓰᔭᕈᑎᓂᒃ, ᐃᑦᑐᖅᓯᐅᑎᒃᓴᓄᑦ ᐃᑲᔫᑎᓂᒃ, ᐊᒻᒪ 
ᐃᖅᑲᓇᐃᔭᓐᖏᑦᑐᖅᓯᐅᑎᓄᑦ ᑮᓇᐅᔭᓕᐊᖏᓐᓂᒃ, ᐃᑲᕐᕋᑎᒍᑦ ᑮᓇᐅᔭᓕᐊᑦ, ᖄᖓᒍᑦ 
ᐃᑲᔫᓯᐊᑦ ᐊᒻᒪ ᐊᓯᖏᑦ ᐊᑭᓕᖅᑑᑕᐅᕙᒃᑐᑦ ᐃᖅᑲᓇᐃᔭᖅᑎᓄᑦ.  

• ᑖᒃᑯᐊ ᐊᑭᑭᓪᓕᒋᐊᖅᑎᑦᓯᓯᒪᔾᔪᑏᑦ ᓈᓴᖅᑕᐅᓯᒪᔪᑦ ᑕᒪᒃᑯᐊ ᐅᓄᕐᓂᖏᑦ ᑐᓂᔭᐅᕙᒃᑐᑦ 
ᑖᒃᑯᓄᖓ ᑲᓇᑕᒥ ᑖᒃᓰᔭᕈᑎᓄᑦ ᑎᒥᐅᔪᓄᑦ CRA. 

• ᑖᒃᑯᐊ ᐊᑭᑭᓪᓕᒋᐊᖅᓯᒪᔾᔪᑏᑦ ᓈᓴᖅᑕᐅᓯᒪᓕᖅᐸᑕ, ᐃᖅᑲᓇᐃᔭᕐᕕᐅᔪᑦ 
ᐅᓄᕈᓐᓃᖅᐹᓪᓕᖅᑎᑦᓯᔪᓐᓇᖅᑐᑦ ᒫᓐᓇᐅᔪᖅ ᐊᑭᓕᖅᑑᑎᓄᑦ ᐃᖅᑲᓇᐃᔭᖅᑎᓄᑦ 
ᑐᓂᔭᐅᒋᐊᓕᖕᓂᑦ ᒐᕙᒪᑐᖃᒃᑯᓐᓄᑦ, ᑲᓇᑕᐅᑉ ᐅᑭᐅᖅᑕᖅᑑᓪᓗ ᐊᕕᒃᑐᖅᓯᒪᓂᖏᓐᓄᑦ 
ᑖᒃᓰᔭᕈᑕᐅᔪᑦ ᓇᒃᓯᐅᑎᖃᑦᑕᖅᑕᖏᑦ ᑖᒃᑯᓄᖓ ᑲᓇᑕᒥ ᑖᒃᓰᔭᕈᑎᓄᑦ ᑎᒥᐅᔪᑦ CRA 
ᒪᒃᑐᒋᑦ ᐅᓄᕐᓂᖏᑦ ᐊᑭᑭᓪᓕᒋᐊᖅᓯᒪᔾᔪᑕᐅᔪᑦ. 

• ᐃᖅᑲᓇᐃᔭᕐᕕᐅᔪᑦ ᐊᑐᕈᓐᓇᕐᓂᖅᓴᓂᐊᖅᑐᑦ ᑐᑭᓯᒋᐊᕈᑎᒃᓴᓂᒃ ᐱᓪᓗᒋᑦ ᑲᓇᑕᒥ 
ᑐᐊᕕᕐᓇᖅᑐᒥ ᑮᓇᐅᔭᓕᐅᕈᑎᒃᓴᓄᑦ ᐊᑭᑭᓪᓕᒋᐊᖅᓯᒪᔾᔪᑏᑦ ᑖᒃᑯᑎᒎᓇᖅ ᑲᓇᑕᒥ 
ᑖᒃᓰᔭᕈᑎᓄᑦ ᑎᒥᐅᔪᑎᒍᑦ ᖃᕆᓴᐅᔭᒃᑯᑦ ᐊᖅᑯᑕᐅᔪᒥ.  ᑐᑭᓯᒋᐊᕈᑎᒃᓴᒃᑲᓐᓃᑦ 
ᓴᖅᑭᓐᓂᐊᖅᑐᑦ ᒫᓐᓇᒫᖅ . 

B) ᐃᖅᑲᓇᐃᔭᓐᖏᑦᑐᖅᓯᐅᑎᓂᒃ ᐱᓕᕆᑎᑦᓯᓂᕐᒧᑦ − ᐊᕕᒃᓯᒪᒍᑎᖃᕐᓂᕐᒧᑦ ᐱᓕᕆᐊᖅ 
 
ᑭᓲᖕᒪᑦ? 

• ᐃᑲᔪᖅᓱᕐᓗᒋᑦ ᓇᖕᒥᓂᖃᖅᑐᑦ ᓴᖅᑭᕝᕕᐅᓯᒪᔪᑦ ᓇᖕᒥᓂᖏᑦ ᒪᑐᑎᑦᓯᒋᐊᖃᕐᓂᕐᒧᑦ.  
• ᐅᖓᕝᕙᕆᐊᕐᓗᒋᑦ ᐊᑯᓂᐅᓂᖓ ᐱᓕᕆᑎᑦᓯᓂᕐᒧᑦ−ᐊᕕᒃᓯᒪᒍᑎᖃᕐᓂᕐᒧᑦ ᐊᖏᕈᑏᑦ 

ᑖᒃᑯᓄᖓ 38 ᐱᓇᓱᐊᕈᓯᕐᓄᑦ ᑲᑎᓪᓗᒋᑦ 76 ᐱᓇᓱᐊᕈᓰᑦ. 
 
ᑭᓇᒃᑯᑦ ᑐᒃᓯᕋᕈᓐᓇᖅᐸᑦ? 

• ᓇᖕᒥᓂᕆᔭᐅᔪᑦ ᐊᕐᕌᒍᓕᒫᖅ ᐊᐅᓚᖃᑦᑕᕆᐊᓖᑦ ᑲᓇᑕᒥ, ᐊᕐᕌᒍᓪᓗᐊᑐᐃᓐᓇᐅᒐᓗᐊᖅᐊᑦ;  
ᓇᖕᒥᓂᕆᔭᐅᔪᑦ, ᑎᒍᒥᐊᖅᑕᐅᔪᑦ ᑲᒻᐸᓂᐅᔪᑦ ᐅᕝᕙᓘᓐᓃᑦ ᑮᓇᐅᔭᓕᐅᕋᓱᐊᕋᑎᒃ 
ᑲᑐᔾᔨᖃᑎᒌᑦ; ᐊᒻᒪ ᐃᖅᑲᓇᐃᔭᖅᑎᖃᓚᐅᑐᐊᖅᐸᑕ ᒪᕐᕉᖕᓂᑦ ᐱᓕᕆᐊᓂᒃ 
ᐊᕕᒃᓯᒪᖃᑎᖃᕐᕕᐅᔪᖅ. 

• ᓇᖕᒥᓂᖃᖅᑐᑦ ᑕᑯᓂᐊᖅᑐᒃᓴᐅᕗᑦ ᐱᓕᕆᐊᓂᒃ−ᐊᕕᖃᑎᖃᕐᓂᕐᒧᑦ ᑐᑭᒧᐊᒍᑏᑦ ᐊᒻᒪ 
ᐱᑕᖃᖅᑎᑦᓯᓗᓂ ᐃᖅᑲᓇᐃᔭᖅᑎᒧᑦ ᓇᓕᖅᑲᖏᓐᓂᒃ ᐃᖅᑲᓇᐃᔭᖅᑎᒨᖓᔪᑦ 
ᑐᓂᔭᐅᓚᐅᓐᖏᓐᓂᖏᓐᓂ ᑐᒃᓯᕋᐅᑕᐅᔪᑦ. 

 
ᖃᓄᐃᓕᐅᕐᓗᓂ ᑐᒃᓯᕋᕈᓐᓇᕐᓂᖅ? 

• ᐃᖅᑲᓇᐃᔭᕐᕕᐅᔪᑦ ᑐᓂᓯᒋᐊᖃᖅᑐᑦ ᑖᒃᑯᓂᖓ ᑐᒃᓯᕋᐅᑎᓂᒃ 
ᐱᓕᕆᐊᓂᒃ−ᐊᕕᖃᑎᖃᕐᓂᕐᒧᑦ ᐊᖏᖃᑎᒌᒍᑏᑦ ᑕᑕᑎᕆᐊᓖᑦ (EMP5100) ᐊᒻᒪ 
ᐱᓕᕆᐊᓂᒃ−ᐊᕕᖃᑎᖃᕐᓂᕐᒧᑦ ᐊᖏᖃᑎᒌᒍᑏᑦ ᑕᑕᑎᕆᐊᓖᑦ  (EMP5101).  

• ᐃᖅᑲᓇᐃᔭᕐᕕᐅᔪᑦ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᓐᓂ ᓇᒃᓯᐅᔾᔨᓂᐊᖅᑐᑦ ᖃᕆᓴᐅᔭᒃᑯᑦ 
ᑎᑎᕋᕐᕕᖕᒧᑦ ᑐᒃᓯᕋᐅᑎᒥᖕᓂᒃ ᐅᕗᖓ:  

EDSC.WT.WS-TP.ESDC@servicecanada.gc.ca. 
• ᑐᑭᓯᒋᐊᕈᑎᖃᒃᖃᓐᓂᕈᒪᒍᕕᑦ, ᐅᖄᓚᓗᑎᑦ 1-800-367-5693. 

C) ᓇᖕᒥᓂᖃᖅᑐᑦ ᐊᑭᓕᒃᓴᓂᕝᕕᒋᒍᓐᓇᖅᑕᖏᑦ ᐱᓕᕆᐊᑦ (BCAP) 
 
ᑭᓲᕙ? 

• ᑖᒃᑯᐊ ᓇᖕᒥᓂᖃᖅᑐᑦ ᐊᑭᓕᒃᓴᓂᕝᕕᒋᒍᓐᓇᖅᑕᖏᑦ ᐱᓕᕆᐊᑦ ᐋᖅᑭᒃᓯᓯᒪᔪᑦ  $65 
ᕕᓕᔭᓐ (billion) ᐃᑲᔪᖅᓲᑕᐅᒃᑲᓐᓂᕐᓂᐊᖅᑐᑦ ᑖᒃᑯᑎᒎᓇᖅ ᓇᖕᒥᓂᖃᖅᑐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑮᓇᐅᔭᒃᑯᕕᐊ ᑲᓇᑕᐅᑉ (BDC) ᐊᒻᒪ ᓄᒃᑎᕆᓂᕐᒧᑦ 
ᐱᕙᓪᓕᐊᑎᑦᓯᓂᖅ ᑲᓇᑕᒥ (EDC). 

• ᐱᑕᖃᖅᑎᑦᓯᓗᓂ ᐊᑭᓕᒃᓴᓂᒍᑎᓂᒃ ᐋᖅᑭᒋᐊᕈᑕᐅᓗᑎᒃ ᐊᑐᓂ ᓇᖕᒥᓂᕆᔭᐅᔪᓄᑦ, 
ᐃᓚᐅᓗᑎᒃ ᓲᕐᓗ ᐅᖅᓱᖅᑎᕈᑏᑦ ᐊᒻᒪ ᐅᖅᓱᐊᓗᐃᑦ, ᖃᖓᑕᔫᒃᑯᑦ ᐃᖏᕐᕋᔾᔪᑏᑦ, 
ᐱᕈᖅᓴᐃᔩᑦ−ᓂᕿᓂᒃ ᐊᒻᒪ ᐳᓚᕋᑦᑐᓕᕆᓂᖅ. 

• ᑐᑭᓯᒋᐊᕈᑎᒃᓴᒃᑲᓐᓃᑦ ᓂᕆᐅᒋᔭᐅᔪᑦ ᓴᖅᑭᓐᓂᐊᕐᓂᖏᓐᓂᒃ ᑐᖔᓂ ᐊᐃᐳᕈ 17, 2020, 
ᑖᓐᓇ ᐱᓕᕆᐊᖅ ᐊᑐᖅᑕᐅᓯᒋᐊᒻᒪᕆᒃᐸᑦ. 
 

ᑭᓇ ᑐᒃᓯᕋᕈᓐᓇᖅᐸ? 
• ᐊᑭᓕᒃᓴᓂᖕᓂᒃᑯᑦ ᖃᓄᐃᓐᖏᑦᑐᑦ ᑲᓇᑕᒥ ᓇᖕᒥᓂᖃᖅᑐᑦ ᐃᑲᔪᖅᑕᐅᒋᐊᓖᑦ 

ᐊᐅᓚᔾᔪᑎᖏᓐᓄᑦ ᐊᒻᒪ ᓄᖅᑲᖅᑎᑦᓯᖁᓇᒋᑦ ᐃᖅᑲᓇᐃᔭᖅᑎᒥᓂᒃ. 
 
ᖃᓄᐃᓕᐅᕐᓗᓂ ᑐᒃᓯᕋᕈᓐᓇᕐᓂᖅ? 

• ᓇᖕᒥᓂᕆᔭᐅᔪᑦ ᑐᒃᓯᕋᕈᓐᓇᖅᑐᑦ ᑮᓇᐅᔭᓕᕆᕕᒥᓂᒃ ᑎᒥᐅᔪᒥᒃ, ᑖᒃᑯᐊ ᑐᒃᓯᕋᖅᑑᑉ 
ᑐᒃᓯᕋᐅᑎᖓᓂᒃ ᕿᒥᕐᕈᔪᓐᓇᕐᓂᐊᕐᒪᑕ ᑐᒃᓯᕋᕈᑎᖓᓂᒃ. 

 
ᓇᖕᒥᓂᖃᖅᑐᑦ ᐊᑭᓕᒃᓴᓂᕝᕕᒋᒍᓐᓇᖅᑕᖏᑦ ᐱᓕᕆᐊᑦ ᐃᓚᖃᖅᑐᑦ ᒪᑯᓂᖓ: 
 
ᑲᓇᑕᒥ ᑐᐊᕕᕐᓇᖅᑐᒃᑯᑦ ᓇᖕᒥᓂᖃᖅᑐᑦ ᑮᓇᐅᔭᖃᖅᑎᑕᐅᔪᑦ  

• ᑭᓲᕙ? 
• ᐊᑭᓕᒃᓴᓂᒃᑕᐅᔪᓐᓇᖅᑐᑦ ᐊᔪᓐᖏᑎᑕᐅᔪᓄᑦ ᒥᑭᓂᖅᓴᓄᑦ ᓇᖕᒥᓂᕆᔭᐅᔪᓄᑦ. 
• ᑮᓇᐅᔭᒃᑯᕖᑦ ᐱᑕᖃᖅᑎᑦᓯᔪᓐᓇᖅᑐᑦ ᓇᖕᒥᓂᖃᖅᑐᓄᑦ ᐊᑭᓕᒃᓴᓂᒍᓐᓇᕐᓗᑎᒃ ᑎᑭᓪᓗᒍ 

$40,000 ᓇᓗᓇᐃᖅᑕᐅᓯᒪᔪᑦ ᒐᕙᒪᑐᖃᒃᑯᓐᓄᑦ ᐊᒻᒪ ᕿᑐᓐᖑᐅᕈᑎᖃᓐᖏᓪᓗᒋᑦ 
ᐊᔪᓐᖏᑎᑕᐅᔪᓄᑦ ᓇᖕᒥᓂᖃᖅᑐᓄᑦ.  

• Up to $10,000 ᐊᔪᓐᓇᖅᑎᑕᐅᓂᐊᖅᑐᑦ ᖁᔭᓈᖅᑕᐅᔪᓐᓇᕐᓗᑎᒃ ᑖᒃᑯᐊ $30,000 
ᐊᑭᓕᖅᑕᐅᑦᓯᐊᖅᐸᑕ ᑐᖔᒍᑦ ᑎᓰᕝᕙ 31, 2022. 

 
• ᑭᓇ ᑐᒃᓯᕋᕈᓐᓇᖅᐸ? 
• ᐊᔪᓐᖏᑎᑕᐅᓂᐊᕐᓗᓂ, ᓇᖕᒥᓂᖃᖅᑐᑦ ᑕᑯᑎᑦᓯᒋᐊᖃᕐᓂᐊᖅᑐᑦ ᐊᑭᓖᓯᒪᓂᕐᒥᓂᒃ 

ᐊᑯᓐᖓᓐᓂ $50,000 ᑎᑭᓪᓗᒍ $1−ᒥᓕᔭᓐ ᐃᖅᑲᓇᐃᔭᖅᑏᑦ ᑮᓇᐅᔭᓕᐊᖏᓐᓄᑦ 
ᐊᕐᕌᒍᐊᓂ 2019. 

• ᑖᓐᓇ ᐱᓕᕆᐊᖅ ᐊᑐᓕᕆᐊᕐᓂᐊᖅᑐᖅ ᕿᑎᐊᓂ ᐊᐃᐳᕈ ᐊᒻᒪ ᐃᓚᐅᒍᒪᔪᑦ 
ᓇᖕᒥᓂᖃᖅᑐᑦ ᐱᓕᕆᖃᑎᖃᕈᓐᓇᖅᑐᑦ ᑮᓇᐅᔭᖃᕐᕕᖕᒥᓂᒃ ᑎᒥᐅᔪᒥᒃ ᑐᒃᓯᕋᕐᓂᐊᕐᓗᑎᒃ. 

 
ᐊᑭᓕᒃᓴᓂᒃᑕᐅᔪᓐᓇᖅᑐᑦ ᓇᓗᓇᐃᖅᑕᐅᓯᒪᔪᑦ ᒥᑭᓂᖅᓴᓄᑦ ᐊᒻᒪ ᕿᑎᐊᓃᑦᑐᓄᑦ  
ᐊᖏᓂᖏᑦ ᓇᖕᒥᓂᖃᖅᑐᑦ 

https://gcdocs.intra.pri/contentserverinacproductiondav/nodes/5823759/mailto%3AEDSC.WT.WS-TP.ESDC%40servicecanada.gc.ca

• ᑭᓲᕙ? 
• ᐃᑲᔪᖅᓱᐃᔾᔪᑏᑦ ᒥᑭᓂᖅᓴᓄᑦ ᐊᒻᒪ ᕿᑎᐊᓃᑦᑐᓄᑦ−ᐊᖏᓂᖏᑦ ᓇᖕᒥᓂᕆᔭᐅᔪᑦ (SMEs). 
• ᓄᒃᑎᓂᕐᒧᑦ ᐱᕙᓪᓕᐊᑎᑦᓯᓂᖅ ᑲᓇᑕ (EDC) ᑮᓇᐅᔭᖃᖅᑎᑦᓯᓂᐊᖅᑐᑦ ᑮᓇᐅᔭᓕᕆᓂᕐᒧᑦ 

ᑎᒥᐅᔪᓂᒃ ᐊᐅᓚᔾᔭᐃᔪᓐᓇᖁᓪᓗᒋᑦ ᓄᑖᓂᒃ ᐊᐅᓚᔾᔪᑎᒃᓴᓄᑦ ᐊᑭᓕᒃᓴᓂᖕᓂᕐᒧᑦ ᐊᒻᒪ 
ᑮᓇᐅᔭᐃᑦ ᐅᑎᖅᑕᕐᓂᖏᓐᓄᑦ ᐊᑭᓕᒃᓴᓂᒍᑏᑦ ᑕᒪᒃᑯᓄᖓ ᒥᑭᓂᖅᓴᓄᑦ ᐊᒻᒪ 
ᕿᑎᐊᓃᑦᑐᓄᑦ−ᐊᖏᓂᖏᑦ ᓇᖕᒥᓂᕆᔭᐅᔪᓄᑦ ᑎᑭᒍᓐᓇᕐᓗᒍ $6.25−ᒥᓕᔭᓐ.  

 
ᖃᓄᐃᓕᐅᕐᓗᖓ ᑐᒃᓯᕋᕈᓐᓇᖅᐳᖓ? 

• ᓇᖕᒥᓂᕆᔭᐅᔪᑦ ᐊᒃᑐᖅᑕᐅᒻᒪᕆᒃᑐᑦ, ᐃᓚᖓᒍᑦ ᐊᒃᑐᖅᑕᐅᔪᑦ ᑕᒪᑐᒧᖓ 
ᐊᐃᑦᑐᐃᒍᑕᐅᔪᓐᓇᖅᑐᒧᑦ ᐊᒻᒪ ᑮᓇᐅᔭᓕᐅᑦᓯᐊᓚᐅᖅᑐᑦ ᑐᖔᒍᑦ ᑕᒪᑐᒪ ᓄᕙᒡᔪᐊᕐᓇᖅ 
COVID-19. 

 
ᖃᓄᐃᓕᐅᕐᓗᖓ ᑐᒃᓯᕋᕈᓐᓇᖅᐳᖓ? 

• ᓇᖕᒥᓂᖃᖅᑐᑦ ᑐᒃᓯᕋᕈᓐᓇᖅᑐᑦ ᐊᑐᕐᓗᒋᑦ ᑮᓇᐅᔭᖃᕐᕕᒋᔭᓂ ᑎᒥᐅᔪᑦ. 
 

ᐊᑭᓕᒃᓴᓂᖃᑎᒌᒃᑎᑦᓯᓂᕐᒧᑦ−ᐱᓕᕆᐊᑦ ᒥᑭᓂᖅᓴᓄᑦ, ᕿᑎᐊᓃᑦᑐᓄᓪᓗ 
ᓇᖕᒥᓂᕆᔭᐅᔪᓄᑦ  

• ᑭᓲᕙ? 
• ᓇᖕᒥᓂᖃᕐᓂᕐᒥᑦ ᐱᕙᓪᓕᐊᑎᑦᓯᓂᖏᑦ ᑮᓇᐅᔭᒃᑯᕕᐊ ᑲᓇᑕᐅᑉ (BDC) ᐊᒻᒪ 

ᑮᓇᐅᔭᓕᕆᓂᕐᒧᑦ ᑎᒥᐅᔪᑦ ᐊᑭᓕᒃᓴᓂᖃᑎᒌᒃᑎᑦᑎᔪᓐᓇᕐᓂᐊᖅᑐᑦ ᓇᖕᒥᓂᖃᖅᑐᑦ 
ᐊᐅᓚᔾᔪᑎᒃᓴᖏᓐᓄᑦ ᐊᒻᒪ ᑮᓇᐅᔭᓄᑦ ᐅᑎᖅᑕᖅᑐᓄᑦ ᐱᑕᖃᕆᐊᖃᖅᐸᑦ.  

• ᐊᔪᓐᖏᑎᑕᐅᔪᑦ ᓇᖕᒥᓂᖃᖅᑐᑦ ᑎᒍᓯᔪᓐᓇᖅᑐᑦ ᐊᑭᓕᒃᓴᓂᑲᐃᓐᓇᕈᑎᒃᓴᓂᒃ ᐅᓄᕐᓂᖏᑦ 
ᑎᑭᒍᓐᓇᕐᓗᑎᒃ$6.25−ᒥᓕᔭ. 

 
ᑭᓇᒃᑯᑦ ᑐᒃᓯᕋᕈᓐᓇᖅᐸᑦ? 

• ᓇᖕᒥᓂᕆᔭᐅᔪᑦ ᐊᒃᑐᖅᑕᐅᒻᒪᕆᒃᑐᑦ, ᐃᓚᖓᒍᑦ ᐊᒃᑐᖅᑕᐅᔪᑦ ᑕᒪᑐᒧᖓ 
ᐊᐃᑦᑐᐃᒍᑕᐅᔪᓐᓇᖅᑐᒧᑦ ᐊᒻᒪ ᑮᓇᐅᔭᓕᐅᑦᓯᐊᓚᐅᖅᑐᑦ ᑐᖔᒍᑦ ᑕᒪᑐᒪ ᓄᕙᒡᔪᐊᕐᓇᖅ 
COVID-19. 

 
ᖃᓄᐃᓕᐅᕐᓗᖓ ᑐᒃᓯᕋᕈᓐᓇᖅᐳᖓ? 

• ᓇᖕᒥᓂᖃᖅᑐᑦ ᑐᒃᓯᕋᕈᓐᓇᖅᑐᑦ ᐊᑐᕐᓗᒋᑦ ᑮᓇᐅᔭᖃᕐᕕᒋᔭᓂ ᑎᒥᐅᔪᑦ. 
 
 
 

ᐃᑲᔪᖅᓱᐃᔾᔪᑏᑦ ᓂᕿᓂᒃ ᐱᕈᖅᓴᐃᔨᓄᑦ 

• ᑭᓲᕙ? 
• ᓂᕿᓂᒃ ᐱᕈᖅᓴᐃᔩᑦ ᑲᓇᑕᒥ (FCC) ᐱᑕᖃᖅᑎᑦᓯᓂᐊᖅᑐᑦ ᐃᓚᒋᐊᕈᑕᐅᔪᓂᒃ 

$5−ᕕᓕᔭᓐ (billion) ᐊᑭᓕᒃᓴᓂᒃᑕᐅᔪᓐᓇᖅᑐᓂᒃ ᐱᕈᖅᓰᔨᓄᑦ, ᓂᕿᓂᒃ ᐱᕈᖅᓴᐃᓂᕐᒧᑦ 
ᓇᖕᒥᓂᖃᖅᑯᑦ ᐊᒻᒪ ᓂᕿᓕᕆᑦᔩᑦ. 

• ᑕᐅᑐᒐᐅᖅᑳᖅᑐᑦ ᐅᖃᐅᓯᐅᓪᓗᑎᒃ ᑮᓇᐅᔭᓄᑦ ᐅᑎᖅᑕᕆᐊᓕᖕᓄᑦ ᐊᒃᓱᕉᑕᐅᔪᑦ. 
 
ᑭᓇᒃᑯᑦ ᑐᒃᓯᕋᕈᓐᓇᖅᐸᑦ? 

• ᓂᕿᓂᒃ ᐱᕈᖅᓴᐃᔨᑦ, ᐱᕈᖅᓴᐃᓂᕐᒧᑦ ᓇᖕᒥᓂᖃᖅᑐᑦ ᐊᒻᒪ ᓂᕿᓕᕆᔩᑦ. 

ᖃᓄᐃᓕᐅᕐᓗᖓ ᑐᒃᓯᕋᕈᓐᓇᖅᐳᖓ? 

• ᓇᖕᒥᓂᖃᖅᑐᑦ ᐅᖄᓚᒍᓐᓇᖅᑐᑦ ᐅᕗᖓ ᓂᕿᓂᒃ ᐱᕈᖅᓴᐃᔩᑦ ᑲᓇᑕᒥ FCC 
ᐃᑲᔪᖅᑕᐅᔪᓄᑦ ᐱᔨᑦᓯᖅᑕᐅᕕᒃ 1-888-332-3301. 

D) ᐅᖓᕝᕙᕆᐊᖅᑕᐅᓂᖓ ᑖᒃᓰᔭᕈᑎᓄᑦ ᐊᑭᓖᒋᐊᖃᕐᓂᖅ ᐊᒻᒪ ᐱᖁᑏᑦ ᑖᒃᓰᔭᕈᑎᖏᑦ 
 
ᑭᓲᕙ? 

• ᑐᓂᓯᖃᑦᑕᑦᓯᐊᕐᓗᓂ ᑖᒃᓰᔭᕈᑎᒥᓂᒃ ᐊᒻᒪ ᐊᑭᓖᓂᐊᕐᓗᓂ ᑭᖑᓂᐊᒍᑦ ᐅᓪᓗᒋᔭᐅᒐᔪᒃᑑᑉ 
ᕿᑐᓐᖏᐅᖏᓪᓗᒋᑦ ᐅᕝᕙᓘᓐᓃᑦ ᐊᑭᓖᑎᑕᐅᓐᖏᓪᓗᓂ ᐊᑭᓕᕆᐊᓕᖕᓂᑦ 
ᑎᑭᒐᓱᐊᕐᓂᖓᓂ ᓯᑎᐱᕆ 1, 2020. 

 
ᖃᓄᖅ ᐊᐅᓚᕙ? 

• ᐃᖕᒥᓄᐃᓐᓇᖅ ᐃᖅᑲᓇᐃᔭᖅᑎᑦᑐᖅ ᐊᒻᒪ ᐊᐃᑉᐸᒥᓂᒃ ᑎᑭᒐᓱᐊᕐᓂᖓᓂ ᔫᓂ 1, 2020, 
ᑐᓂᓯᒋᐊᖃᕐᓂᕐᒥᓂᒃ ᑖᒃᓰᔭᕈᑎᓂᒃ. 

• ᓇᖕᒥᓂᖃᖅᑐᓕᒫᑦ ᑭᖑᕙᕆᐊᕆᔪᓐᓇᖅᑐᑦ ᑎᑭᒐᓱᐊᕐᓂᖓᓂ ᓯᑎᐱᕆ 1, 2020, 
ᐊᑭᓖᒋᐊᖃᕐᓂᖓᓂᒃ ᐊᒥᐊᒃᑯᖏᓐᓂᒃ ᑖᒃᓯᓄᑦ ᐊᑭᓕᕆᐊᓖᑦ, ᐃᓚᐅᓗᑎᒃ ᐊᒡᒍᖅᓯᒪᔪᑦ 
ᐊᑭᓕᖅᑐᐃᔾᔪᑏᑦ. 

• ᑭᖑᕙᕆᐊᖅᑕᐅᔪᑦ ᓂᐅᕐᕈᑕᐅᔪᓄᑦ ᑖᒃᓰᔭᕈᑏᑦ ᑐᓂᔭᐅᒋᐊᖃᖅᑦ ᐊᒻᒪ ᓄᓇᕐᔪᐊᑉ 
ᐊᓯᐊᓅᕐᓗᓂ ᐊᑭᓕᐅᑎᒋᐊᓖᑦ ᓇᖕᒥᓂᖃᖅᑐᓄᑦ ᐃᓚᐅᓗᑎᒃ ᐃᖕᒥᓄᐃᓐᓇᖅ ᐱᓕᕆᔪᑦ 
ᐊᑐᓃᖅᑐᑦ, ᑎᑭᒐᓱᐊᕐᓂᖓᓂ ᔫᓂ 30, 2020. ᑐᒃᓯᕋᖅᓯᒪᔪᑦ ᑐᓂᒋᐊᖃᖅᑐᓂᒃ 
ᕕᕝᕗᐊᕆᒧᑦ, ᒫᔾᔨ ᐊᒻᒪ ᐊᐃᐳᕈ 2020. 

2. ᐃᑲᔪᖅᓱᐃᔾᔪᑏᑦ ᑮᓇᐅᔭᓕᐅᕋᓱᐊᓐᖏᑦᑐᓄᑦ ᑲᑐᔾᔨᖃᑎᒌᓄᑦ: 
 

ᑖᒃᑯᐊ ᑲᓇᑕᒥ ᑮᓇᐅᔾᔭᒃᓵᓄᑦ ᐊᑭᑭᓪᓕᒋᐊᖅᓯᒪᔾᔪᑏᑦ ᐊᒻᒪ ᑲᓇᑕᒥ ᑐᐊᕕᕐᓇᖅᑐᒥᒃ ᑮᓇᐅᔾᔭᒃᓵᓄᑦ 
ᐊᑭᑭᓪᓕᒋᐊᖅᓯᒪᔾᔪᑎᓄᑦ ᑮᓇᐅᔭᖃᕐᕕᒃ ᐱᔭᐅᔪᓐᓇᖅᑐᑦ ᑮᓇᐅᔭᓕᐅᕈᑎᖃᕋᓱᐊᓐᖏᑦᑐᓄᑦ 
ᑲᑐᔾᔨᖃᑎᒌᓄᑦ.  ᑕᑯᓂᐊᕈᒃ ᖁᓛᓃᑦᑐᖅ. 

3. ᐃᑲᔪᖅᓱᐃᔾᔪᑏᑦ ᐃᖅᑲᓇᐃᔭᖅᑎᓄᑦ:  

A. ᐃᖅᑲᓇᐃᔭᓐᖏᑦᑐᖅᓯᐅᑏᑦ 
 
ᑭᓲᕙ? 

• ᐅᑕᖅᑭᒋᐊᖃᕐᓂᖅ ᐊᒻᒪ ᓘᒃᑖᓂᒃ ᑎᑎᖅᑲᖁᑎᖃᕆᐊᖃᕐᓂᖅ ᑕᒪᒃᑯᓄᖓ 
ᐃᖅᑲᓇᐃᔭᓐᖏᑦᑐᖅᓯᐅᑎᓄᑦ (EI) ᐋᓐᓂᐊᖅᑐᓄᑦ ᐃᑲᔫᑎᓄᑦ ᐲᖅᑕᐅᓯᒪᓂᐊᖅᑐᑦ 
ᐱᒐᓱᐊᖅᑐᑦ ᐃᓄᑑᒋᐊᖃᖅᑎᑕᐅᑎᓪᓗᒋᑦ. 
 

ᖃᓄᐃᓕᐅᕐᓗᖓ ᑐᒃᓯᕋᕈᓐᓇᖅᐳᖓ? 
• ᑐᒃᓯᕋᕐᓗᑎᑦ ᖃᕆᓴᐅᔭᒃᑯᑦ ᑖᒃᑯᑎᒎᓇᖅ ᐃᖅᑲᓇᐃᔭᖅᑐᓕᕆᔩᑦ ᐊᒻᒪ ᐃᓄᓕᕆᔩᑦ ᑲᓇᑕᒥ 

ᐃᑭᐊᖅᑭᕕᐊᓂ. 

• ᐊᑐᓃᖅᑐᓄᑦ ᐃᓄᖕᓄᑦ ᑐᒃᓯᕋᐅᑎᖄᓂᒃᓯᒪᔪᓄᑦ ᐃᖅᑲᓇᐃᔭᓐᖏᑦᑐᖅᓯᐅᑎᓂᒃ 
ᐋᓐᓂᐊᕐᓗᓂ ᐃᑲᔫᓯᐊᓂᒃ, ᐱᓇᓱᐊᕈᓯᕐᒥᑦ ᐊᑕᐅᓯᕐᒥᑦ ᐅᑕᖅᑭᒋᐊᖃᕐᓂᖏᑦ 
ᐲᖅᑕᐅᓂᐊᖅᑐᑦ, ᐅᖄᓚᒍᓐᓇᖅᑐᑦ ᐅᕗᖓ 1-833-381-2725. 

B. ᑲᓇᑕᒥ ᑐᐊᕕᕐᓇᖅᑎᓪᓗᒍ ᑭᐅᔾᔪᑎᖏᑦ ᐃᑲᔫᓯᐊᑦ (CERB) 
 
ᑭᓲᕙ? 
ᑖᒃᓰᔭᖅᑕᐅᔪᓐᓇᖅᑐᒥᒃ ᐃᑲᔫᓯᐊᕐᒥᒃ $500 ᐱᓇᓱᐊᕈᓯᕐᒧᑦ ᐊᑕᐅᓯᕐᒧᑦ ᑎᑭᒍᓐᓇᕐᓗᒍ 12 
ᐱᓇᓱᐊᕈᓰᑦ ᐃᖅᑲᓇᐃᔭᖅᑎᓄᑦ ᔭᒐᐃᔪᓄᑦ ᑮᓇᐅᔭᓕᐊᒥᓂᒃ ᐱᔾᔪᑎᒋᓪᓗᒍ ᑕᒪᓐᓇ ᓄᕙᒡᔪᐊᕐᓇᖅ 
COVID-19. 

 
ᖃᓄᐃᓕᐅᕐᓗᖓ ᑐᒃᓯᕋᕈᓐᓇᖅᐳᖓ? 

• ᑲᓇᑕᒥᐅᑦ ᐅᑭᐅᖃᓚᐅᑐᐊᖅᐸᑕ 15 ᐊᕐᕌᒍᓖᑦ ᐊᒻᒪ ᐃᖅᑲᓇᐃᔭᕈᓐᓃᖅᑎᑕᐅᔪᑦ 
ᐱᔾᔪᑎᒋᓪᓗᒍ ᑖᓐᓇ ᓄᕙᒡᔪᐊᕐᓇᖅ COVID-19 ᐅᕝᕙᓘᓐᓃᑦ ᐱᔪᓐᓇᖅᑎᑕᐅᔪᑦ 
ᐃᖅᑲᓇᐃᔭᓐᖏᑦᑐᖅᓯᐅᑎᓄᑦ;  

• ᑮᓇᐅᔭᓕᐅᓚᐅᑐᐊᖅᐸᑕ ᑕᒫᓃᑦᑐᓂᒃ $5,000 in 2019 ᐅᕝᕙᓘᓐᓃᑦ ᑖᒃᑯᓇᓂ 12 
ᑕᖅᑭᓂ ᑐᖔᒍᑦ ᐅᓪᓗᐊᓂ ᑐᒃᓯᕋᕐᕕᒋᔭᖏᑦᑕ; ᐊᒻᒪ 

• ᓂᕆᐅᒃᑐᑦ ᑮᓇᐅᔭᓕᐅᕐᓂᐊᖅᑐᕆᒐᑎᒃ ᑕᒫᓃᓚᐅᖅᐸᑕ 14 ᑭᖑᓕᕇᑦ ᐅᓪᓗᐃᑦ 
ᐱᒋᐊᕐᓂᖓᓂ ᓯᑕᒪᓄᑦ ᐱᓇᓱᐊᕈᓯᕐᓄᑦ. 

• ᐊᑐᓃᖅᑐᑦ ᐃᓄᐃᑦ ᑐᒃᓯᕋᐅᑎᖃᖅᓯᒪᔪᑦ ᐃᖅᑲᓇᐃᔭᓐᖏᑦᑐᖅᓯᐅᑎᓂᒃ (EI)  
ᐃᓕᔭᐅᑲᐅᑎᒋᓂᐊᖅᑐᑦ ᑖᒃᑯᑎᒎᓇᖅ ᑲᓇᑕᒥ ᑐᐊᕕᕐᓇᖅᑎᓪᓗᒍ ᑭᐅᔾᔪᑎᖏᑦ ᐃᑲᔫᓯᐊᑦ 
ᐊᔪᓐᖏᑎᑕᐅᒃᐸᑕ. 

 
 
ᖃᓄᐃᓕᐅᕐᓗᖓ ᑐᒃᓯᕋᕈᓐᓇᖅᐳᖓ? 

• ᑐᒃᓯᕋᐅᑏᑦ ᐱᔭᐅᔪᓐᓇᕐᓂᐊᖅᑐᑦ ᐱᒋᐊᕐᓗᒍ ᐊᐃᐳᕈ 6, 2020. 
• ᒪᕐᕈᐃᓕᖓᔪᓂᒃ ᑐᒃᓯᕋᕈᓐᓇᖅᑐᑦ:  ᖃᕆᓴᐅᔭᒃᑯᑦ ᑖᒃᑯᑎᒎᓇᖅ ᑲᓇᑕᒥ 

ᑖᒃᓰᔭᐅᑎᓕᕆᓂᕐᒧᑦ ᑎᒥᐅᔪᑎᒍᑦ ᑮᓇᐅᔭᖃᕐᕕᒑᓚᔪᖅ ᐅᕝᕙᓘᓐᓃᑦ ᐅᖄᓚᓗᑎᑦ ᐅᕗᖓ 
1-800-959-2019 ᐅᕝᕙᓘᓐᓃᑦ 1-800-959-2041. 

• ᑐᒃᓯᕋᐅᑎᖃᕆᐊᖃᕐᓂᐊᖅᑐᑎᒃ ᐊᒻᒪ ᓇᓗᓇᐃᕐᓗᒋᑦ ᐱᔪᓐᓇᖅᑎᑕᐅᓂᑎᑦ ᑖᒃᑯᓇᓐᖓᑦ 
ᑲᓇᑕᒥ ᑐᐊᕕᕐᓇᖅᑎᓪᓗᒍ ᑭᐅᔾᔪᑎᖏᑦ ᐃᑲᔫᓯᐊᓂᒃ ᐊᓂᒍᑐᐊᕌᖓᑕ 4 ᐱᓇᓱᐊᕈᓰᑦ. 

C. ᐅᖓᕝᕙᕆᐊᖅᑕᐅᓂᖓ ᐊᑯᓂᐅᑎᒋᓂᖓ ᐊᑭᓖᒋᐊᖃᕐᓂᐅᑉ ᑖᒃᓰᔭᕈᑎᓂᒃ ᐊᒻᒪ 
ᓂᐅᕐᕈᑎᖃᕐᓂᕐᒧᑦ ᑖᒃᓰᔭᕈᑎᓂᒃ 

 
ᑭᓲᕙ? 

• ᑐᓂᓯᔪᓐᓇᖅᑐᑦ ᑖᒃᓰᔭᕈᑎᒥᓂᒃ ᑭᖑᓂᐊᒍᑦ ᐊᑭᓖᒋᐊᖃᕐᕕᒋᕙᒃᑕᖏᑦᑕ ᐅᓪᓗᖏᓐᓂ 
ᕿᑐᓐᖏᐅᖏᓪᓗᑎᒃ, ᐊᑭᓖᑎᑦᓯᖏᓪᓗᑎᒡᓘᓐᓃᑦ ᐊᑭᓖᓐᖏᓐᓂᕐᒧᑦ ᑎᑭᒐᓱᐊᕐᓂᖓᓂ 
ᓯᑎᐱᕆ 1, 2020. 

 
ᖃᓄᐃᓕᐅᕐᓗᖓ ᑐᒃᓯᕋᕈᓐᓇᖅᐳᖓ? 

• ᐃᓘᓐᓇᑎᒃ ᑖᒃᓰᔭᖅᑏᑦ ᐱᕕᒃᓴᖃᖅᑎᑕᐅᓂᐊᖅᑐᑦ ᑎᑭᒐᓱᐊᕐᓂᖓᓂ ᔫᓂ 1, 2020, 
ᑐᓂᓯᒋᐊᖃᕐᕕᒋᔭᖏᑦ ᑖᒃᓰᔭᕈᑎᓂᒃ. 

• ᐃᓘᓐᓇᑎᒃ ᑖᒃᓰᔭᖅᑏᑦ ᑭᖑᕙᕆᐊᕆᔪᓐᓇᖅᑐᑦ ᑎᑭᒐᓱᐊᕐᓂᖓᓄᑦ ᓯᑎᐱᕆ 1, 2020, 
ᐊᑭᓖᒋᐊᖃᕐᓂᕐᒥᓂᒃ ᑖᒃᓰᔭᕈᑎᓄᑦ ᐊᑭᓕᕆᐊᓕᖕᓂᑦ ᐊᒥᐊᒃᑯᓂ ᕿᑐᓐᖏᐅᖏᓪᓗᑎᒃ, 
ᐊᑭᓖᑎᑕᐅᓐᖏᓪᓗᒡᓘᓐᓃᑦ. 

D. ᑲᓇᑕᒥ ᓱᕈᓯᖅᓯᐅᑎᑖᕈᑏᑦ ᐃᑲᔫᑏᑦ 
 
ᑭᓲᕙ? 

• ᑲᓇᑕᒥ ᓱᕈᓯᖅᓯᐅᑏᑦ (CCB) ᐊᑭᓕᐅᑏᑦ ᐅᓄᖅᓯᒋᐊᖅᑕᐅᔪᑦ ᑕᒪᒃᑯᐊ ᐱᓕᕆᔪᑦ ᐃᓚᒌᑦ 
ᓈᒻᒪᒃᑐᓂᒃ ᐃᑲᔪᖅᓱᐃᔾᔪᑎᖃᖁᓪᓗᒋᑦ ᕿᑐᓐᖓᒥᓄᑦ.  

• ᐅᓄᖅᓯᒋᐊᕐᓗᒍ ᐅᓄᕐᓂᖅᐹᖑᕙᒃᑐᑦ ᐊᕐᕌᒍᑕᒫᑦ ᑲᓇᑕᒥ ᓱᕈᓯᖅᓯᐅᑏᑦ ᐊᑭᓕᐅᑏᑦ 
ᐅᓄᕐᓂᐊ ᐊᕐᕌᒍᐊᓄᑦ 2019-2020 ᐃᑲᔫᓯᐊᕐᕕᐅᑉ ᐊᕐᕌᒎᑉ ᐅᓄᕐᓂᖃᖅᑐᓂᒃ $300 
ᐊᑕᐅᓯᕐᒧᑦ ᓱᕈᓯᕐᒧᑦ. 
 

ᖃᓄᐃᓕᐅᕐᓗᖓ ᑐᒃᓯᕋᕈᓐᓇᖅᐳᖓ? 
• ᐱᔪᓐᓇᖅᑎᑕᐅᓂᐊᕐᓗᓂ, ᐊᑐᓃᖅᑐᑦ ᐃᓄᐃᑦ ᒪᓕᒋᐊᖃᖅᑐᑦ ᒪᑯᓂᖓ ᐊᑐᕆᐊᓕᖕᓂᑦ: 

o ᐃᒡᓗᒥᐅᖃᑎᖃᕐᓗᓂ ᓱᕈᓯᕐᒥᑦ ᐅᑭᐅᖏᑦ ᐊᑖᓃᑦᑐᑦ 18  
o ᐸᖅᑭᔨᑐᐊᖑᒍᕕᑦ ᐊᒻᒪ ᐱᕈᖅᓴᐃᓪᓗᑎᑦ ᓱᕈᓯᕐᒥᑦ 
o ᑲᓇᑕᒥᐅᖑᓗᑎᑦ ᐱᔾᔪᑎᒋᓪᓗᒋᑦ ᑖᒃᓰᔭᐃᔭᕈᑏᑦ 
o ᐃᒡᕕᑦ, ᐊᐃᑉᐸᐃᓪᓘᓐᓃᑦ, ᐊᐃᑉᐸᕇᑎᑐᑦ ᐃᒡᓗᒥᐅᖃᑎᒌᑦ ᐃᒪᒋᐊᓖᑦ:  

ᑲᓇᑕᒥᐅᑕᐅᓗᑎᒃ, ᓄᓇᖃᐃᓐᓇᕐᓗᑎᒃ, ᓴᐳᔾᔭᐅᓯᒪᓗᓂ ᐃᓄᒃ, 
ᓄᓇᖃᑲᐃᓐᓇᖅᑐᑦ ᑲᓇᑕᒥ ᑕᖅᑭᐅᓚᐅᖅᑐᓄᑦ 18, ᐊᒻᒪ ᒪᓕᒐᑎᒎᖅᑐᒥᒃ 
ᐱᔪᓐᓇᐅᑎᖃᖅᑐᖅ ᐊᑐᖅᑐᓂ 19th ᑕᖅᑮᑦ;  ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᖅ 
ᒪᓕᒃᑐᖅ ᑐᑭᒋᑎᑕᐅᔪᒥᒃ “ᐊᓪᓚ” ᐊᑖᒍᑦ ᐊᓪᓚᐃᑦ ᐱᖁᔭᕐᔪᖏᑎᒍᑦ. 

• ᒫᓐᓇ ᐱᑎᑕᐅᕙᒃᑐᖅ ᑖᒃᑯᓂᖓ ᑲᓇᑕᒥ ᓱᕈᓯᖅᓯᐅᑏᑦ  ᐃᓕᔭᐅᑲᐅᑎᒋᓂᐊᖅᑐᑦ 
ᐱᔾᔪᑎᒃᓴᖏᑦ. 

• ᐊᑐᓃᖅᑐᓄᑦ ᐱᖃᑦᑕᖏᑦᑐᓂᒃ ᑲᓇᑕᒥ ᓱᕈᓯᖅᓯᐅᑎᓂᒃ, ᑐᒃᓯᕋᕈᓐᓇᖅᑐᑦ ᑎᑎᖅᑕᐅᑎᓪᓗᒍ 
ᓄᑕᕋᖅᑖᕋᑖᓂ ᑎᑎᖅᑲᑎᒍᑦ, ᖃᕆᓴᐅᔭᒃᑯᓪᓘᓐᓃᑦ.  

o ᐱᔪᓐᓇᖅᑎᑕᐅᔪᓐᓇᕐᓂᖏᓐᓄ ᒪᓕᒋᐊᓖᑦ ᑖᒃᑯᓄᖓ ᑲᓇᑕᒥ ᓱᕈᓯᖅᓯᐅᑎᓄᑦ 
ᐊᓯᔾᔨᖅᓯᒪᓐᖏᑦᑐᑦ. 

 
ᖃᓄᐃᓕᐅᕐᓗᖓ ᑐᒃᓯᕋᕈᓐᓇᖅᐳᖓ? 

• ᓴᖅᑭᓯᒫᓂᒃᑐᑦ ᐱᑎᑕᐅᕙᒃᑐᑦ ᑖᒃᑯᓂᖓ ᑲᓇᑕᒥ ᓱᕈᓯᖅᓯᐅᑏᑦ  ᐱᑎᑕᐅᓂᐊᖅᑐᑦ 
ᐊᑭᓕᒃᓴᓂᒍᑎᒃᓴᖅᑖᑦᓴᐅᑎᒋᓗᑎᒃ. 

• ᖃᑦᓯᑲᓪᓚᒃᑎᒍᑦ ᑐᒃᓯᕋᕈᑎᖃᕈᓐᓇᖅᑐᑦ:  
o ᑎᑎᖅᑕᐅᑎᒃᑯᕕᑦ ᐃᓅᕋᑖᖅᑐᖅ ᓄᑕᕋᐃᑦ; 
o ᖃᕆᓴᐅᔭᒃᑯᑦ ᐊᑐᕐᓗᒋᑦ ᑲᓇᑕᒥ ᑖᒃᓰᔭᖅᑐᓕᕆᓂᕐᒧᑦ ᑎᒥᐅᔪᑦ, 

ᑮᓇᐅᔭᖃᕐᕕᒑᓚᔪᖅ; 
o ᑎᑎᖅᑲᑎᒎᖅᑎᓪᓗᒍ ᐱᐊᓂᒃᓯᒪᔪᑦ ᑕᑕᑎᕆᐊᓖ ᓄᓇᑦᓯᓂ ᑖᒃᓰᔭᕈᑎᓕᕆᕕᖕᒧᑦ 

ᑲᓇᑕᒥ ᑖᒃᓰᔭᐃᕕᖕᒧᑦ ᑎᒥᐅᔪᒧᑦ ᑮᓇᐅᔭᖃᕐᕕᒐᓃᓚᔪᖅ; 
o ᐅᖄᓚᕕᒋᓗᒍ 1-800-387-1193; ᐅᕝᕙᓘᓐᓃᑦ ᔫᑳᓐᒧᑦ, ᓄᓇᑦᓯᐊᕐᒧᑦ ᐊᒻᒪ 

ᓄᓇᕗᒧᑦ: 1-866-426-1527. 
 

E. ᐱᖁᑎᓄᑦ, ᐱᔨᑦᓯᕋᐅᑎᓄᓪᓗ ᑖᒃᓰᔭᕈᑏᑦ ᐅᑎᖅᑐᒃᓴᑦ 

ᑭᓲᕙ? 
• ᐊᑕᐅᓯᐊᖅᑐᒥᒃ ᒪᐅᓇᑐᐃᓐᓇᖅ ᐊᑭᓖᔾᔪᑏᑦ ᐱᔭᐅᔪᓐᓇᕐᓂᐊᖅᑐᑦ ᐱᒋᐊᕐᓂᖓᓂ ᒪᐃ 

ᑮᓇᐅᔭᓕᐅᑦᓯᐊᖏᑦᑐᓄᑦ ᐊᒻᒪ ᑮᓚᐅᔭᓕᐅᕌᕐᔪᒃᑐᓄᑦ ᐱᓕᕆᔪᓄᑦ ᐃᓚᒌᓄᑦ.  
• ᐃᑲᔫᓯᐊᖑᒐᔪᖕᓂᐊᖅᑐᖅ ᑕᒫᓃᑦᑐᖅ ᑎᑭᓪᓗᒍ $400 ᐊᑐᓃᖅᑐᓄᑦ ᐃᓄᖕᓄᑦ ᐊᒻᒪ 

ᖃᓂᒋᔭᖓᓂ ᑎᑭᓪᓗᒍ $600 ᐊᐃᑉᐸᕇᓄᑦ.  
 
ᖃᓄᐃᓕᐅᕐᓗᖓ ᑐᒃᓯᕋᕈᓐᓇᖅᐳᖓ? 

• ᑐᒃᓯᕋᐅᑎᒋᒋᐊᑐᓐᖏᑦᑐᖅ ᑖᓐᓇ ᐊᑭᓕᖅᑕᐅᔾᔪᑎ.  ᐊᔪᓐᖏᑎᑕᐅᒍᕕᑦ, 
ᑎᑎᕋᖅᑕᐅᓯᒪᑲᐅᑎᒋᓂᐊᖅᑐᑎᑦ ᑖᒃᓰᔭᕈᑎᓂ ᐊᕐᕌᒍᐊᓄᑦ 2018. 

• ᑐᓂᓯᓚᐅᓐᖏᒃᑯᕕᑦ ᑖᒃᓰᔭᕈᑎᓂᒃ 2019 ᐱᔾᔪᑎᒃᓴᓂᒃ ᐱᖁᑎᓄᑦ, ᐱᔨᑦᓯᕋᐅᑎᓄᓪᓗ 
ᑖᒃᓰᔭᕈᑎᓄᑦ ᐅᑎᖅᑐᒃᓴᑦ ᐅᓄᕐᓂᖏᓐᓂᒃ, ᑖᒃᑯᐊ ᒪᓕᒃᓯᒪᓂᐊᖅᑐᑦ ᑐᓂᓚᐅᖅᑕᕐᓂᒃ 
2018 ᑖᒃᓰᔭᕈᑎᓂᒃ.  ᐊᑐᓃᖅᑐᑦ ᑐᓂᓯᓯᒪᔪᑦ ᑖᒃᓰᔭᕈᑎᒥᓂᒃ ᐊᕐᕌᒍᐊᓄᑦ 2018 
ᑐᓂᔭᐅᓂᐊᖅᑐᑦ ᐊᑭᓕᐅᑎᓂᒃ ᐃᓕᔭᐅᓗᑎᒃ ᑮᓇᐅᔭᒃᑯᕕᐊᓄᑦ ᐅᕝᕙᓘᓐᓃᑦ 
ᓯᒃᑭᓕᐊᕆᓯᒪᔪᒥᒃ ᑎᑎᖅᑲᑎᒍᑦ. 

• ᑖᒃᓰᔭᕈᑏᑦ ᐊᕐᕌᒍᐊᓄᑦ 2019 ᑐᓂᔭᐅᓯᒪᒋᐊᖃᖅᑐᑦ ᑲᔪᓯᓯᒪᖁᓪᓗᒋᑦ ᐃᑲᔫᓯᐊᒃᓴᑦ ᐊᒻᒪ 
ᐊᑭᒃᓴᓂᒍᑕᐅᔪᓐᓇᖅᑐᑦ ᑕᖅᑭᐊᓄᑦ ᔪᓚᐃ 2020 ᑎᑭᓪᓗᒍ ᔫᓐᓂ 2021 ᐃᑲᔫᓯᐊᕐᓇᖅ 
ᐊᕐᕌᒍ. 

 
ᖃᐅᔨᒋᐊᕐᕕᒋᓗᒍ ᑖᓐᓇ ᓄᕙᒡᔪᐊᕐᓇᖅ COVID-19 ᒪᒃᐱᒐᖓ ᑕᒡᕙᓂ Canada.ca 
ᐃᑭᐊᖅᑭᕕᐊᓂ ᐅᓪᓗᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᓇᓗᓇᐃᔭᐃᔪᑦ ᖁᓛᓂ ᐅᖃᐅᓯᐅᔪᓂᒃ. 
 
 
ᑖᒃᑯᐊ ᑲᓇᑕᐅᑉ ᐅᑭᐅᖅᑕᖅᑐᓄᑦ ᐱᕙᓪᓕᐊᑎᑦᓯᓂᕐᒧᑦ ᑎᒥᐅᔪᑦ ᑳᓐᓄᐊ (CanNor) ᐅᕙᓂ 
ᐅᖃᕐᕕᐅᔪᓐᓇᖅᑐᑦ:  

 
ᑎᑎᕋᕐᕕᒃ ᖃᕆᓴᐅᔭᒃᑯᑦ: cannor.operations.cannor@canada.ca   
 
ᐅᖄᓚᐅᑎᒃᑯᑦ: 
 
ᓄᓇᕗᑦ: (867) 975-3725 
ᓄᓇᑦᓯᐊᖅ: (867) 669-2591 
ᔫᑳᓐ (867) 667-3238 
 
 
 
 
 
 
 
 

https://www.canada.ca/en/public-health/services/diseases/coronavirus-disease-covid-19.html

